Morning Regional News at 7.10 to 7.20 AM 04-02-2026 -

પ્રસાર ભારતી
સમાચાર વિભાગ, આકાશવાણી, અમદાવાદ
      Date : 04/02/2026            	                       Morning : 7.10 to 7.20
 Day  : WEDNESDAY                                Regional News
આકાશવાણી અમદાવાદ- વડોદરા પ્રાદેશિક સમાચાર રીટા દવે વાંચે છે.
1. મુખ્યમંત્રી ભૂપેન્દ્ર પટેલે કહ્યું, અમેરિકાએ ટૅરિફ ઘટાડતા ભારતના ઉદ્યોગજગતને વૈશ્વિક બજારમાં નવી તક મળશે.
2. આગામી ચોમાસા પહેલા જ જળસંચયના કામનું આગોતરું આયોજન કરવા મુખ્યમંત્રીની તમામ કલેક્ટરને તાકીદ.
3. ગાંધીનગરમાં આજે સવારે રાજ્ય મંત્રીમંડળની બેઠક યોજાશે.
4. રાજ્યમાં આગામી સાત દિવસ તાપમાનમાં મોટા ફેરફારની શક્યતા નહિવત્
5. વડોદરામાં રમાયેલી WPL ક્રિકેટમાં ગુજરાત જાયન્ટ્સને હરાવી દિલ્હી કૅપિટલ્સ ફાઈનલમાં પહોંચી.
-----------------------------------------------------------------------------------------
(સમાચારને અંતે – આકાશવાણીના અમદાવાદ- વડોદરા કેન્દ્ર પરથી પ્રાદેશિક સમાચાર પૂરા થયા)
હવે પછી આપ 7 વાગીને 45 મિનિટે રાષ્ટ્રીય સમાચાર સાંભળી શકશો..

MID BREAK- NEWS- REGIONAL
​​​​ આ સમાચાર આપ આકાશવાણીના અમદાવાદ-વડોદરા કેન્દ્ર પરથી સાંભળી રહ્યા છો. આ સમાચારનું જીવંત પ્રસારણ આપ અમારી Youtube ચેનલ A.I.R. ન્યૂઝ ગુજરાત પર પણ સાંભળી શકશો. વધુ સમાચાર માટે અમારી વેબસાઇટ newsonair.gov.in/સ્લેશ/GU અને અમારા એક્સ હેન્ડલ A.I.R. ન્યૂઝ અન્ડરસ્કોર ABAD ને ફોલૉ કરશો. 
ગોન્ગ મ્યુઝિક
....................................
ડેસ્ક


WPL CRICKET VADODARA

​મહિલાઓની પ્રીમિયર લીગ – WPL T-20 ક્રિકેટમાં દિલ્હી કૅપિટલ્સે ગુજરાત જાયન્ટ્સને સાત વિકેટથી હરાવ્યું. વડોદરામાં ગઈકાલે રમાયેલી મૅચમાં ગુજરાત જાયન્ટ્સે પહેલા બેટિંગ કરી નિર્ધારિત 20 ઑવરમાં સાત વિકેટ ગુમાવી 168 રન કર્યા. ત્યારબાદ દિલ્હીની ટીમે 15 ઑવર ચાર બોલમાં ત્રણ વિકેટે 169 રન બનાવી મૅચ જીતી લીધી. દિલ્હી કેપિટલ્સનાં સુકાની જેમિમાહ રોડ્રિગ્ઝને પ્લેયર ઑફ ધ મૅચ જાહેર કરાયાં હતાં.
હવે, દિલ્હીની ટીમ ફાઈનલમાં રોયલ ચેલેન્જર્સ બેંગ્લુરુ સામે ટકરાશે. સ્મૃતિ મંધાનાની આગેવાની હેઠળની બેંગ્લુરુની ટીમ પૉઈન્ટ ટેબલમાં ટોચ પર રહીને પહેલા જ ખિતાબ માટે ક્વાલિફાય થઈ ગઈ છે. 
...............................
પુલ/પ્રવેશ અડિએચા - દિપક




CM ON US TARIFF

​ અમેરિકાએ ભારત પર લગાવેલા ટૅરિફ એટલે કે, વેરામાં ઘટાડો કરતા મુખ્યમંત્રી ભૂપેન્દ્ર પટેલે આ નિર્ણયને બંને દેશના સંબંધનો નવો અધ્યાય ગણાવ્યો. 
સોશિયલ મીડિયા સંદેશમાં આ અંગે મુખ્યમંત્રીએ લખ્યું, બંને દેશ વચ્ચે થયેલા ઐતિહાસિક વેપાર કરાર અને મૅડ ઇન ઇન્ડિયા ઉત્પાદનો પર ટૅરિફ ઘટાડીને 18 ટકા કરાયો છે, જે બંને દેશ વચ્ચેના વેપારને નવી ઊર્જા આપશે. 
શ્રી પટેલે કહ્યું કે, આ નિર્ણયથી મૅક ઇન ઇન્ડિયાને વધુ બળ મળશે. તેમજ સુક્ષ્મ, લઘુ અને મધ્યમ ઉદ્યોગ - MSME, ખેડૂત, યુવાશક્તિ તથા ઉદ્યોગજગતને વૈશ્વિક બજારમાં નવી તક મળશે. 
...............................
ભુપેન્દ્ર પટેલ X/પ્રવેશ અડિએચા - દિપક


PM PARIKSHA PE CHARCHA

​ પ્રધાનમંત્રી નરેન્દ્ર મોદીએ લોકોને આ શુક્રવારે “પરીક્ષા પે ચર્ચા” કાર્યક્રમને જોવા આગ્રહ કર્યો છે. સોશિયલ મીડિયા સંદેશમાં પ્રધાનમંત્રીએ પરીક્ષાર્થીઓને તણાવમુક્ત થઈને પરીક્ષા આપવા, પડકારનો સામનો કરવાના વ્યવહારુ પદ્ધતિઓ અપનાવવા, સંકલન જાળવવા અને આત્મવિશ્વાસ વધારવા પર ભાર આપ્યો. 
શ્રી મોદીએ કહ્યું, આ વર્ષે પરીક્ષાર્થીઓની સાથે દેવમોગરા, કોયમ્બતૂર, રાયપુર, ગુવાહાટી અને તેમના સત્તાવાર નિવાસસ્થાન સાત લોકકલ્યાણ માર્ગ, દિલ્હીમાં મહત્વના સત્ર પણ યોજાયા.
...............................
પુલ/પ્રવેશ અડિએચા - દિપક


CM JAL SANCHAY MEETING

​ મુખ્યમંત્રી ભૂપેન્દ્ર પટેલે આગામી ચોમાસા પહેલા જ જળસંચયના કામના આગોતરા આયોજન પર ભાર આપ્યો. તેમણે વરસાદી પાણીના વધુને વધુ સંચય તથા સંગ્રહથી જળસંચય ક્ષેત્રે રાજ્યની અગ્રેસરતાને જાળવી રાખવા જિલ્લા કલેક્ટર્સને આહ્વાન પણ કર્યું. ગાંધીનગરમાં જળસંચય જન ભાગીદારીના બીજા તબક્કાના અભિયાનની કામગીરીની સર્વગ્રાહી સમીક્ષા કરવા યોજાયેલી બેઠકમાં શ્રી પટેલે આ વાત કહી. 
બેઠકમાં બનાસકાંઠા, કચ્છ અને રાજકોટના કલેકટરે પ્રૅઝન્ટેશન થકી પોતાના ક્ષેત્રમાં આ અભિયાનની પ્રગતિ અને આગામી આયોજનની  માહિતી રજૂ કરી. 
જળશક્તિ મંત્રાલય અને રાજ્ય સરકારના સંયુક્ત ઉપક્રમે યોજાયેલી બેઠકમાં વીડિયો કૉન્ફરન્સથી ઉપસ્થિત કેન્દ્રીય જળશક્તિ મંત્રી સી. આર. પાટીલે કહ્યું, આ અભિયાન હેઠળ આગામી 31 મૅ 2026 સુધીમાં રાષ્ટ્રવ્યાપી એક કરોડથી વધુ જળસંગ્રાહક માળખા બાંધવાનો લક્ષ્યાંક રખાયો છે.
...............................
માહિતી/પ્રવેશ અડિએચા - દિપક


CHHOTA UDEPUR MARATHON

​ છોટાઉદેપુરના બોડેલી ખાતે આગામી આઠ તારીખે ઐતિહાસિક દોડ મૅરેથોન યોજાશે. આ અંગે પત્રકાર પરિષદને સંબોધતાં કલેક્ટર ગાર્ગી જૈને કહ્યું, જિલ્લાના ઇતિહાસમાં પહેલી વાર ભવ્ય દોડ યોજાવા જઈ રહી છે. 
નાગરિકોમાં સ્વાસ્થ્ય પ્રત્યે જાગૃતિ લાવવા, યુવાનોની સક્રિય ભાગીદારી વધારવા અને સમાજમાં સમાનતાના મૂલ્યને મજબૂત કરવાના ઉદ્દેશથી યોજાનારી આ દોડમાં મુંબઈ, પુણે, અમદાવાદ, દિલ્હી, જોધપુર સહિતના શહેરમાંથી અને આંતરરાષ્ટ્રીય દોડવીરો ભાગ લેશે. દોડની તમામ શ્રેણીમાં પુરુષ અને મહિલા વિજેતાઓને અલગ-અલગ સમાન ઇનામ અપાશે.
...............................
પીટીસી/છોટાઉદેપુર/પ્રવેશ અડિએચા - દિપક


SOMNATH MAHA SHIVRATRI

​પ્રથમ જ્યોતિર્લિંગ સોમનાથ મહાદેવ મંદિરમાં મહાશિવરાત્રિ નિમિત્તે આગામી 14થી 16 તારીખ સુધી સોમનાથ પરિસરમાં સાંસ્કૃતિક કાર્યક્રમ યોજાશે. 
કલેક્ટર એન. વી. ઉપાધ્યાયે ગઈકાલે સોમનાથ મંદિર શૉપિંગ હાટ સહિત મંદિર પરિસરની આસપાસના વિવિધ સ્થળની મુલાકાત લીધી. તેમણે શ્રદ્ધાળુઓ માટે દર્શન અને ટ્રાફિક નિયમન સહિતના મુદ્દે અધિકારીઓને માર્ગદર્શિત કર્યા.
...............................
પીટીસી/ગીરસોમનાથ/પ્રવેશ અડિએચા - દિપક


PORBANDAR CISF CYCLOTHON

​કેન્દ્રીય ઔદ્યોગિક સુરક્ષા દળ – C.I.S.F દ્વારા યોજાયેલી વંદે માતરમ્ કૉસ્ટલ સાયકલ રેલી ગઈકાલે પોરબંદર પહોંચતા લોકોએ C.I.S.F.ના જવાનોનું ભવ્ય સ્વાગત કર્યું. આ સાયકલ યાત્રાનો મુખ્ય ઉદ્દેશ સલામત તટ સમૃદ્ધ ભારતનો સંદેશ તટીય વિસ્તારમાં પ્રસરાવવાનો છે. 
C.I.S.F.ના જવાનો 52 ગામમાં આ સંદેશ પહોંચાડી રહ્યા છે. સાત હજાર 500 કિલોમીટર લાંબી દરિયાઈ પટ્ટીને આવરી લેતી આ યાત્રા 25 દિવસમાં પૂર્ણ થશે.
...............................
પીટીસી/પોરબંદર/પ્રવેશ અડિએચા - દિપક


US TARIFF - SURAT DIAMOND

અમેરિકાએ ભારત પર ટેરિફ ઘટાડતા દેશભરના ઉદ્યોગકારોમાં આનંદની લાગણી જોવા મળી રહી છે. 
આ અંગે સુરતના ઇન્ડિયન ડાયમંડ ઇન્સ્ટિટ્યૂટ - IDIના અધ્યક્ષ દિનેશ નાવડિયાએ કહ્યું કે, ટેરિફ ઘટવાથી નિકાસમાં વધારો થશે.
બાઇટ - IDI CHAIRMAN DIENSH NAVADIYA
...............................
પીટીસી/સુરત/કરણ - દિપક


WEATHER

​રાજ્યમાં ઠંડીનું જોર યથાવત્ છે. દરમિયાન સાત દિવસ સુધી રાજ્યના તાપમાનમાં મોટા ફેરફારની શક્યતા નહિવત્ છે. તેમ હવામાન વિભાગના નિયામક ડૉક્ટર એ.કે દાસે જણાવ્યું. 
બાઈટ – ડોક્ટર એ.કે.દાસ, હવામાન નિયામક
...............................
ડેસ્ક/કરણ - દિપક


PASSPORT WALK IN INQUIRY

​અમદાવાદમાં  પ્રાદેશિક પાસપોર્ટ કાર્યાલયમાં લોકો હવે અઠવાડીયામાં બે વાર એપોઈમેન્ટ વગર પૂછપરછ કરવા આવી શકશે. આ સાથે જ પાસપોર્ટ સેવાઓની પ્રક્રિયામાં સુધારો હોવાનું પ્રાદેશિક પાસપોર્ટ અધિકારી અભિજીત શુક્લાએ જણાવ્યું. 
BYTE – અભિજીત શુક્લા
...............................
આઈએએનએસ/કરણ - દિપક


CIVIL AVIATION ACHIEVEMENT

​ નાગરિક ઉડ્ડયન ક્ષેત્રે ગુજરાતે વિશેષ સિદ્ધિ મેળવી છે. તાજેતરમાં હૈદરાબાદના બેગમપેટ વિમાનમથક પર યોજાયેલા “વિંગ્સ ઇન્ડિયા – 2026”માં ગુજરાતને “બેસ્ટ સ્ટેટ ફૉર પ્રમોશન ઑફ ઍવિએશન ઇકોસિસ્ટમ”ના પુરસ્કારથી સન્માનિત કરાયું. કેન્દ્રીય ઉડ્ડયન મંત્રી કે. રામમોહન નાયડુના હસ્તે ગુજરાતને આ સન્માન મળ્યું.
આ અંગે રાજ્યના નાગરિક ઉડ્ડયન કમિશનર કે. એલ. બચાણીએ કહ્યું, આ પુરસ્કાર રાજ્યની ઉડ્ડયન ક્ષેત્રની સારસંભાળ, સમારકામ સહિતની માળખાકીય સુવિધાઓ તેમજ ઍરક્રાફ્ટ લિઝિંગ ક્ષેત્રે ઉત્કૃષ્ટ કામગીરીને બિરદાવે છે. રાજ્યની સાથે-સાથે તેલંગાણા અને ઉત્તરાખંડ પણ આ શ્રેણીમાં સંયુક્ત વિજેતા રહ્યા છે.
..............................
માહિતી/પ્રવેશ અડિએચા - દિપક


SOMNATH BILVPUJA

​ મહાશિવરાત્રિ નિમિત્તે શ્રી સોમનાથ ટ્રસ્ટ દ્વારા યોજાનારી વિશેષ બિલ્વપૂજા માટે અત્યાર સુધીમાં 13 લાખથી વધુ ભાવિકોએ ઓનલાઈન નોંધણી કરાવી છે. 
ટ્રસ્ટની વેબસાઇટ પર ભારે ધસારો થતાં સર્વર ઠપ્પ થયું હતું. ટેકનિકલ કામગીરી પૂર્ણ થતાં વ્યવસ્થા પૂર્વવત્ થશે તેમ ટ્રસ્ટના જનરલ મેનેજર વિજયસિંહ ચાવડાએ જણાવ્યું. 
BYTE - VIJASINH CHAVDA SOMANATH MANDIR

...............................
પીટીસી/ગીરસોમનાથ/કરણ - દિપક


MAHESNA TRAIN - AFFECTED

​ મહેસાણા–જગુદણ મથક વચ્ચે અને ડાંગરવા મથક યાર્ડમાં પુલના પુનઃનિર્માણ કામને કારણે કેટલીક ટ્રેનને અસર થશે. આજે યોગનગરી ઋષિકેશ–સાબરમતી એક્સપ્રેસ અને દૌલતપુર ચોક–સાબરમતી એક્સપ્રેસ તેના નિર્ધારિત માર્ગને બદલે પરિવર્તિત માર્ગ મહેસાણા–કટોસણ રોડ– કલોલ પરથી ચલાવાશે. 
જ્યારે આવતીકાલની સાબરમતી–પાટણ–સાબરમતી ડેમૂ ટ્રેન સંપૂર્ણ રદ રહેશે. તેમજ વલસાડ–વડનગર–વલસાડ એક્સપ્રેસ ગાંધીનગર કેપિટલથી વડનગર વચ્ચે આંશિક રદ રહેશે.
...............................
પીટીસી/મહેસાણા/કરણ - દિપક


STATE CABINET MEETING

​ગાંધીનગરમાં આજે રાજ્યમાં મંત્રીમંડળની બેઠક યોજાશે. અમારા પ્રતિનિધી દુર્ગેશ મહેતા જણાવે છે કે, મુખ્યમંત્રી ભૂપેન્દ્ર પટેલની અધ્યક્ષતામાં યોજાનારી બેઠકમાં નાણાં વિભાગ દ્વારા આગામી અંદાજપત્રની તૈયારી અને વિધાનસભાના અંદાજપત્ર સત્રમાં રજૂ થનારા વિધેયક અંગે ચર્ચા કરાશે. 
આ ઉપરાંત જુનાગઢ ખાતે યોજાનારા ભવનાથના મેળાની તૈયારીઓ અને ટેકાના ભાવે વિવિધ પાકની ખરીદી સહિતના મુદ્દે પણ ચર્ચા થશે. 
...............................
પીટીસી/ગાંધીનગર/કરણ - દિપક
